
Azərbaycanın xarici siyasəti: 
sülhsevərlik və humanitarlıq aspekti

I MƏQALƏ

Yeni xarici siyasət  
təlimləri

Xarici siyasətə yanaşmalarda yeni tə-
limlər meydana gəlməkdədir. Onlar əsasən 
müasir dünyanın dəyişən gerçəkliklərinə 
olan siyasi-nəzəri reaksiyanı ifadə edir-
lər. Bir qayda olaraq çoxqütblülüyü, bey-
nəlxalq təşkilatları, yeni texnologiyaları və 
dayanıqlı inkişaf konsepsiyalarını da yeni 
yanaşmalarda nəzərə alırlar. Bununla ya-
naşı, hər bir müstəqil dövlətin özünəməx-
sus baza xarici siyasət prinsipləri, strategi-
yası, xarici siyasət fəaliyyətinin məqsəd və 
vəzifələri olur. Bu üç faktor hər bir xarici 
siyasət konsepsiyasında nəzərə alınır. 

Eyni zamanda, onlardan fərqli faktor-
ları da dövlət xarici siyasət konsepsiyası-
na daxil edə bilər. Bu baxımdan müstəqil 
dövlətlərin konsepsiyasında “milli ma-
raqlar” anlayışı da əsas prinsiplər sıra-
sında ola bilər. Azərbaycanda 1993-cü 
ildən xarici siyasət konsepsiyasında milli 
maraq baza prinsip olaraq mövcuddur və 
xarici siyasət strategiyası həmin faktora 
görə hazırlanır. Xarici siyasi fəaliyyə-
tin məqsəd və vəzifələri milli maraqlar 
əsasında müəyyən edilmiş strategiyanın 
optimal reallaşdırılması üçün müəyyən 
edilir. Bununla çoxsəviyyəli və mürəkkəb 
bir fəaliyyət sistemi meydana gəlir. Bir 
müqayisə aparaq. 

Rusiya 2023-cü il xarici siyasət kon-
sepsiyasında ilk dəfə olaraq məhz bu ya-
naşmaya keçmişdir. Ona qədər hazırlanan 
xarici siyasət konsepsiyaları “hakimiyyə-
tin tranziti” modeli üzrə formalaşdırılırdı. 
Yəni Rusiyada xarici siyasət seçilən prezi-
dentə uyğun olaraq müəyyən edilirdi. Bu-
nun başlıca səbəbi Rusiyanın güclü dövlət 
kimi öncədən müəyyən edilmiş və dəyiş-
məz hesab olunan xarici siyasət kursu ilə 
bağlıdır. Kurs dəyişmir, lakin o çərçivədə 
seçilən prezidentin daha uğurlu olması 
üçün xarici siyasi fəaliyyətdə müəyyən 
korrektələr ola bilirdi.

XXI əsrin üçüncü onilliyində Moskva 
anladı ki, xarici siyasət konsepsiyasının 
təməl şərtləri yenilənməlidir. Nəticədə 
ənənəvi “dəyişməz üçlüyə” (baza prinsip-
lər, strategiya, məqsəd və vəzifələr) yeni 
bir parametr əlavə etdilər ± milli maraqlar� 
Bu o demək idi ki, Moskva da Bakı kimi 
milli maraqlar üzərində xarici siyasətin 
strategiyasını, prinsiplərini, məqsəd və 
vəzifələrini müəyyən etmək qənaətinə gəl-
mişdir.      

Bu, böyük bir dövlətin xarici siyasət 
konsepsiyasında maraqlı dəyişmədir. 

Birincisi, aydın olur ki, öncədən Azər-
baycanın qəbul etdiyi strateji kursun doğ-
ruluğuna Rusiya kimi böyük dövlət də 
əmin olmağa başlamışdır. 

İkincisi, Rusiya rəsmi olaraq xarici si-
yasətdə milli maraqları baza prinsipi kimi 
qəbul edirsə, o deməkdir ki, başqa müstəqil 
dövlətlərin milli maraqlarına hörmətlə ya-
naşmanı və ona əməl etməyi də avtomatik 
olaraq öhdəsinə götürür. Əks halda heç bir 
dövlət başqasının milli maraqlarına qərəz-
li yanaşan ölkənin milli maraqlarına sayğı 
göstərməz. 

Məsələnin başqa bir tərəfi milli ma-
raqların təminini baza prinsip kimi xarici 
siyasət konsepsiyasının təməlinə qoymuş 
dövlətin praktiki fəaliyyətdə hansı dəyər-
lərə üstünlük verməsi ilə bağlıdır. Çünki 
ümumi siyasi-nəzəri səviyyədə gözəl ter-
minlər işlətmək olar, ancaq onların gerçək 
əhəmiyyəti dövlətin praktiki fəaliyyətində 
təsdiqini tapır. 

Sadə ifadə etsək, demək asandır, onu 
yerinə yetirmək düzgün üsul seçməyi və 
müsbət nəticələr əldə etməyi tələb edir. 
Bu kontekstdə Azərbaycanın xarici siyasət 
konsepsiyasının bir özəlliyinə baxmaq zə-
rurəti vardır. Çünki məhz həmin özəlliklər 
rəsmi Bakının davamlı olaraq xarici si-
yasətdə uğur qazanmasının fəlsəfəsini açır.

Heydər Əliyev yanaşması

Ulu öndər keçən əsrin 90-cı illərinin 
əvvəllərində müstəqil Azərbaycan Respub-
likası üçün elə xarici siyasət konsepsiyası 
müəyyən etmişdir ki, XXI əsrdə böyük 
dövlətlər üçün belə cəlbedici olmuşdur. 
Həmin konsepsiya bir sıra prinsiplərə əsas-
lanır. Politoloqlar onları aşağıdakı kimi xa-
rakterizə edirlər:

- Demokratiyanın inkişafı�
- Bazar iqtisadiyyatının inkişafı�
- Qanunun aliliyi�
- Region dövlətləri ilə mehriban qon-

şuluq siyasəti�
- Regional sabitlik və təhlükəsizliyin 

təmini.
Bu prinsiplər yığcam şəkildə özlə-

rində demokratiya və qanunun aliliyini, 
mehriban qonşuluğu, təhlükəsizlik və sa-
bitliyi, iqtisadi tərəqqini, ərazi bütövlüyü-
nün təminini, çoxvektorlu siyasəti ehtiva 
edir. Bütün bunların müəyyənedici və is-
tiqamətverici faktoru isə milli maraqların 
prioritetliyidir. 

XXI əsrin başlaması ilə vurğulanan 
konsepsiyada iqtisadiyyatın diversifikasi-
yası, enerji strategiyasının yeni mərhələ-
sinə keçid və “yaşıl iqtisadiyyatın” yara-
dılması ön plana çıxır. Onların bir-biri ilə 
qarşılıqlı əlaqədə həyata keçirilməsi və 
güclü dövlətin daha da güclənməsi azər-
baycançılıq və multikulturalizmin inkişafı 
fonunda baş verməli idi. Həmin ümumi 
məqsədlərə çatmaq milli ideyanın reallaş-
masını tələb edirdi. 

Bununla Azərbaycanın xarici siyasət 
konsepsiyasının mühüm bir özəlliyi ön 
plana çıxmış olur. Əsas sual belə idi: milli 
maraqlara uyğun olaraq milli ideyanı hansı 
mexanizmlərlə daha səmərəli reallaşdır-
maq mümkün ola bilər" Bu suala zama-
nında Heydər Əliyev dəqiq cavab tapmışdı 
və sonrakı mərhələdə İlham Əliyev onu 
dəyişən şəraitə tam uyğunlaşdırdı. Ancaq 
fəaliyyətin baza prinsipləri dəyişməz qal-
dı. Biz hansı məqamları nəzərdə tuturuq"

Sülhsevərlik  
və ərazi bütövlüyü

Ərazi bütövlüyünün bərpası milli ideya 
kimi prinsipial əhəmiyyət kəsb edir. Ona 
nail olmağın iki üsulu mövcud idi: birinci-
si, beynəlxalq hüquqa və ədalətə dayanan 
danışıqlar, ikincisi, hərbi güc tətbiqi. Fakt-
dır ki, Azərbaycan 1993-cü ildən ilk olaraq 
danışıqlar və diplomatiya üsuluna üstün-
lük vermişdir. Heydər Əliyev 1994-cü il 
və 1995-ci illərdə BMT-də çıxışları zama-
nı məsələnin bu tərəfinə çox ciddi vurğu 
etmişdir. Azərbaycan tərəfi hətta konkret 
təklif-modellər də təqim etmişdir. Bu xətt 
həmişə gözlənilmişdir. 

Bir sıra beynəlxalq təşkilatlarda rəsmi 
Bakı fəaliyyəti zamanı, müəyyən dərəcədə 
ədalətli sənədlərin qəbul edilməsinə nail 
olmuşdur. Ayrıca, BMT 4 qətnamə qəbul 
etmişdir. Bütün bu prosesdə Azərbaycanın 
imtina etməyəcəyi bir şərti olmuşdur: ölkə-
nin ərazi bütövlüyü bərpa olmalıdır� 

Ancaq həm ATƏT-in Minsk qrupunun 
həmsədr dövlətləri, həm də Ermənistan 
bu humanitar, sülhsevər münasibətdən 
real olaraq imtina etmişlər. Rəsmi İrəvan 
hər fürsətdə yalnız Azərbaycanın bölün-
məsindən danışmışdır. Çünki XVIII əsrin 
sonlarından Qərb və Rusiya imperiyaları 
ermənilərə elə havadarlıq etmişlər ki, onlar 
Azərbaycan torpaqlarını işğal etməyi, bir 
növ “təbii normal hal” saymışlar. XX əs-
rin sonlarına qədər də müxtəlif bəhanələrlə 
Azərbaycandan torpaq qopartmışlar. 

Belə şərtlər daxilində Azərbaycanın 
milli ideyanı gerçəkləşdirmək üçün bir 
yolu qalırdı ± hərbi üsulla ərazi bütövlü-
yünü bərpa etmək� O halda xarici siyasətin 
sülhsevərlik və humanitarlığını saxlamaq 
ciddi mövqe tələb edirdi. Çünki faktlar 
göstərir ki, adətən dövlətlər belə şərait-
lərdə çox aqressiv mövqeyə meyl edirlər. 
Azərbaycan isə hərbi qüdrətini göstərdi, 

ancaq sülhsevərlik və humanitarlıq xarici 
siyasətin başlıca xüsusiyyətlərindən biri 
kimi qaldı. 

Burada Azərbaycan tarixi bir keçidi 
reallaşdırmağı bacardı. Ərazi bütövlüyü və 
suverenlik tam təmin edildikdən sonra in-
kişafın ancaq dinc, sülhpərvər və humani-
tar yolu seçildi. Bu o demək idi ki, ən böh-
ranlı situasiyalarda belə Azərbaycan ancaq 
quruculuq, əməkdaşlıq və yardımlaşma 
vasitəsi ilə inkişaf etməyi özünün strateji 
məqsədi kimi qəbul etmişdir�

Sülhsevərlik

Uzun müddət haqsızlıq görən və tor-
paqlarının bir qisminin işğal altında qal-
ması üçün böyük dövlətlərin müxtəlif süni 
oyunlar qurmasının acısını yaşayan bir 
müstəqil ölkənin sülhsevər mövqeyindən 
heç zaman geri çəkilməməsi böyük hadisə-
dir. Bundan başqa, ağır sınaqlardan sonra 
regional sabitlik və barış naminə sarsılmaz 
mövqe tutmaq möhkəm dövlət identikliyi 
tələb edir. Bütün təxribatlara baxmayaraq, 
Azərbaycan bunun öhdəsindən layiqincə 
gəldi. Yeni tarixi mərhələ üçün müəyyən 
edilmiş prioritet istiqamətlərin sırasında 
qonşu dövlətlərlə mehriban, sabit və qarşı-
lıqlı əməkdaşlığa istiqamətlənmiş münasi-
bətlər qurmaq müddəasının olması həmin 
səbəblərdən ciddi məsələdir.     

Birinci prioritet istiqamət aşağıdakı 
kimi müəyyən edilmişdir: “Milli maraqlara 
və beynəlxalq hüquqa söykənən müstəqil 
və prinsipial xarici siyasətin davam etdiril-
məsi”. 

İkinci və üçüncü prioritet istiqamətlər: 
“Azərbaycan tərəfindən irəli sürülmüş 5 
əsas prinsip əsasında Ermənistanla sülh 
müqaviləsinin imzalanması” və “Cənubi 
Qafqazda davamlı sülhün bərqərar olması 
və onun dayanıqlı inkişaf bölgəsinə çevril-
məsi ilə bağlı səylərin davam etdirilməsi”

Yeddinci prioritet istiqamət: “Qonşu 
ölkələrlə ikitərəÀi münasibətlərin möh-
kəmləndirilməsi”.

Vurğulanan prioritet istiqamətlərdən 
aydın görünür ki, yeni tarixi mərhələdə 
Azərbaycanın xarici siyasət konsepsiyası 
milli maraqlara söykənən və beynəlxalq 
hüquqa əsaslanan müstəqil kursdur. Milli 
maraqlarla beynəlxalq hüququn bu kurs 
daxilində sintezində sülhyaratma ilk sırada 
dayanır. Buna üç prioritet istiqamət həsr 
edilmişdir. Həmin istiqamətlərin də üç əsas 
tərəfi vardır.

Birincisi, Ermənistanla sülh müqavilə-
si beynəlxalq hüquq və BMT Nizamnamə-
sinə tam uyğunlaşdırılmış təkliÀər çərçivə-
sində həyata keçməlidir. Yəni Azərbaycan 
sülhsevərliyi konkret siyasi və hüquqi kri-
teriyalarla məzmunlaşdırmışdır. Elə bir rəs-
mi sənəd imzalanmalıdır ki, orada ədalət, 
siyasət və hüquq ziddiyyətsiz şəkildə öz 
əksini tapsın. Deməli, Cənubi Qafqazda 
sülhün təməli və ya siyasi-hüquqi bazası 
möhkəm olmalıdır ki, son 300 ildə özünü 
göstərən geosiyasi dağıdıcılıq bir daha tək-
rarlanmasın. 

Bunu biz “ədalətli və yaradıcı sülh-
sevərlik” adlandıra bilərik. Eyni zamanda, 
sülhün  milli miqyasdan regional miqyasa 
uğurlu proyeksiyası baş verməlidir. Bu 
prosesin təməlində “sülhün binarlığı” da-
yanır. Həmin nümunənin regional miqyasa 
transformasiyası isə “dayanıqlı regional 
sülh nümunəsi” yaratmağa xidmət edir.

Bununla Azərbaycanın yeni tarixi mər-
hələdə sülhsevərliyinin siyasi-hüquqi mo-
delini aşağıdakı kimi formula edə bilərik: 
“iki dövlət arasında sülhün yaradılmasın-
dan regional sabitlik və sülhün qarşılıqlı 
əməkdaşlıq müstəvisində təmininə sistemli 
keçid”� Bu dinamikanın başlıca funksiyası 
isə regionu əsrlərdir istismar edən geosi-
yasi konstruktivsizlik vəziyyətindən xilas 
edib əməkdaşlıq, sabitlik və təhlükəsizlik 
geosiyasətinə keçirməkdən ibarətdir.  

(ardı var)

Azərbaycan hökuməti 2023-cü ildə Beynəlxalq Qızıl Xaç Komitəsinin 
(BQXK) ölkədəki fəaliyyətinə son verilməsi ilə bağlı qərar qəbul etdi. Bu qə-
rar qəfil və təsadüfi deyil, uzun illər ərzində formalaşmış və yığılıb qalmış 
narazılıqların məntiqi nəticəsi idi. 

Qərarla bağlı açıqlamada bildirilir 
ki, BQXK regionda neytral və humanitar 
mandatına zidd şəkildə fəaliyyət göstərib, 
obyektivlik prinsipindən yayınaraq siyasi 
və tərəÀi mövqe nümayiş etdirib. Azərbay-
canın suveren hüquqlarına hörmətsizlik 
kimi qiymətləndirilən bu fəaliyyətlər isə 
nəticə etibarilə ölkə daxilində quruma olan 
etimadı sarsıdıb.

Əsas narazılıqlardan biri 2020-ci illərin 
əvvəllərində Xankəndidə BQXK-nın Azər-
baycanın icazəsi olmadan ofis açması ilə 
bağlıdır. Bu addım nəinki Bakı ilə razılaş-
dırılmamış, eyni zamanda, ofis beynəlxalq 
qurumun İrəvan nümayəndəliyinə tabe 
edilmişdi. O, faktiki olaraq Azərbaycanın 
dövlət orqanlarına tabe olmur, birbaşa Ce-
nevrə və İrəvanla əlaqə saxlayırdı. Əldə 
olunan sənədlər və hesabatlarda Qarabağ-
da həyata keçirilən fəaliyyətlərin Azər-
baycanın hüdudlarında deyil, guya, ondan 
kənarda aparıldığı göstərilirdi. Bundan 
əlavə, BQXK-nin dərc etdiyi xəritələrdə 
Qarabağ Ermənistanla birləşdirilmiş şəkil-
də göstərilir, bu isə açıq şəkildə beynəlxalq 
hüququn pozulması idi.

Rəsmi məlumatlara görə, BQXK-nın 
bəzi əməkdaşları Azərbaycan Ordusunun 
Füzuli istiqamətində keçirdiyi hərbi əmə-
liyyatları dayandırmaq məqsədilə Ermə-
nistana casusluq edib. Ofis 2020-ci ildən 
2023-cü ildəki antiterror əməliyyatınadək 
“kollektiv Qərb”in, faktiki olaraq, kəşfiy-
yat məntəqəsinə çevrilmişdi. Bu vəziyyət 
Azərbaycan qanunlarına və beynəlxalq 
hüquqa zidd idi. Hökumət dəfələrlə həmin 
ofisin hüquqi əsasını təşkil edən sənədin 
surətini tələb etsə də, komitə onu təqdim 
etməkdən boyun qaçırıb. Bu isə qurumun 
qərəzli və gizli fəaliyyət göstərməsi ilə 
bağlı Bakıda əsaslı şübhələr doğururdu.

***
BQXK-nın vəzifələrindən biri də mü-

naqişə zamanı və ondan sonra itkin düş-
müş şəxslərin taleyinin müəyyən olunması 
istiqamətində fəaliyyətidir. Amma quru-
mun bu sahədə ciddi fəaliyyəti olmayıb. 
Dörd minə yaxın azərbaycanlı mülki və 
hərbi şəxsin taleyinə aydınlıq gətirilmə-
sində bu beynəlxalq qurum, demək olar 
ki, heç bir real addım atmayıb. Əksinə, 
Azərbaycana qarşı qanlı cinayətlərdə işti-
rak etmiş erməni separatçılarına hərtərəÀi 
kömək göstərib.

Təşkilat fəaliyyəti zamanı humanitar 
missiya adı altında qeyri-qanuni fəaliyyət-
lərlə də məşğul olub. Buna misal olaraq 
2023-cü ildə Azərbaycan Dövlət Sərhəd 
Xidməti əməkdaşlarının BQXK-ya məx-
sus təcili tibbi yardım maşınlarında qaçaq-
malçılıq hallarının aşkar etməsini göstər-
mək olar. Xəstələrin təxliyəsi adı altında 
həyata keçirilən bu fəaliyyət Azərbaycan 
qanunlarını kobud şəkildə pozub. Bu ha-
disə ilə bağlı Azərbaycan hüquq-mühafizə 
orqanları cinayət işi açıb.

BQXK-nın Azərbaycanda fəaliyyəti-
nin bağlanması ilə bağlı qərara reaksiya-
sı Azərbaycan ictimaiyyətində və dövlət 
strukturlarında ciddi narazılıq doğurub. 
Təşkilat münaqişənin başa çatmadığı-
nı, hələ də Qarabağda “de-fakto nəzarət 
strukturları”nın mövcudluğunu iddia 
edərək fəaliyyətini davam etdirəcəyini və  
2025-ci ildən sonra öz mövqeyini yenidən 
dəyərləndirəcəyini bildirmişdi. Bu ya-
naşma Azərbaycanın ərazi bütövlüyünün 
tanınması prinsipinə zidd olmaqla yanaşı, 
BQXK-nın, sanki, regionda qeyri-qanu-
ni idarəetməni legitimləşdirməyə cəhdi 
kimi qiymətləndirildi. Nəticədə bu mövqe 
Azərbaycan üçün səbr kasasını daşıran son 
damla oldu. Rəsmi Bakı BQXK-nın fəaliy-
yətinə son qoydu.

BQXK-nın bu davranış qaydası təkcə 
Azərbaycana qarşı deyil. Təşkilat digər 
münaqişə zonalarında da şübhəli fəaliy-
yətinə görə bənzər tənqidlərə məruz qalıb. 

Məsələn, Ukrayna hökuməti BQXK-nı 
humanitar missiyaları yerinə yetirməkdə 
lənglik və ya tam imtinada ittiham etmiş, 
mülki şəxslərin təxliyəsində iştirakı təmin 
etmədiyini, müharibə əsirlərinə və mülki 
şəxslərə qarşı törədilən cinayətləri qeydə 
almaqdan yayınmaqla öz mandatını doğ-
rultmadığını bildirmişdi. Bu kimi hallar 
göstərir ki, problem epizodik deyil, struk-

tur xarakter daşıyır. Komitə zaman-zaman 
neytrallıq prinsipindən uzaqlaşaraq, siyasi 
vəziyyətə uyğun olaraq selektiv və qərəzli 
fəaliyyət göstərir.

***
Hadisələrin gedişatı onu göstərir ki, 

son otuz il ərzində Azərbaycanda bu təşki-
latın fəaliyyəti getdikcə humanitar prinsip 
və məqsədlərdən uzaqlaşıb, daha çox siya-
si təsir alətinə çevrilib. Xankəndidə ofisin 
açılması, əsir və girovlarla bağlı bəyanat-
larda manipulyativ yanaşmalar, informasi-
ya manipulyasiyasında və qərəzli kampa-
niyalarda iştirak, qaçaqmalçılıq iddiaları 
və casusluqla bağlı yayılan məlumatlar ± 
bütün bunlar siyasi təzyiq mexanizminə 
çevrilib.

Bununla bağlı politoloq Aydın 
 Quliyev XQ-yə bildirdi ki, Azərbay-
canın BQXK-nın ölkədəki fəaliyyətinin 
bağlanması ilə bağlı verdiyi qərar göstərdi 
ki, heç bir beynəlxalq qurum toxunulmaz 
deyil və əgər prinsiplər pozularsa, cavab 
gecikməyəcək: “Bu qərar Azərbaycanın 
beynəlxalq təşkilatlarla münasibətlərində 
suverenlik və milli maraqlar prinsipini ön 
planda tutduğunu bir daha nümayiş etdirdi. 
BQXK ilə bağlı narazılıqlar yalnız konkret 
fəaliyyətlərə deyil, bütövlükdə qurumun 
uzunmüddətli yanaşmasına və regiondakı 
mövqeyinə bağlıdır.

BQXK-nın ölkədən çıxarılması sa-
dəcə inzibati qərar deyil, həm də suveren 
hüquqların və milli təhlükəsizliyin qorun-
ması baxımından strateji əhəmiyyət daşı-
yan addımdır. Həm də beynəlxalq təşkilat-
lara ünvanlanan ciddi mesajdır: neytrallıq 
və humanitar mandat yalnız simvolik ifa-
də yox, əməli davranış və fəaliyyətdə əks 
olunmalıdır. Azərbaycanın bu addımı bəşə-
ri dəyərlərin arxasında gizlənərək ölkələrə 
təzyiq göstərmək cəhdlərinə qarşı hüquqi 
və siyasi suverenliyin bərpası kimi dəyər-
ləndirilə bilər”.

Beləliklə, Azərbaycan ərazi bütövlüyü 
və suverenliyini tam bərpa etdikdən sonra 
regionda BQXK-nın əvvəlki kimi aktiv 
fəaliyyət göstərməsi üçün əsas qalmadı. 
Antiterror tədbirlərinin başa çatması və 
sabitliyin bərpa olunması ilə yanaşı, təş-
kilatın fəaliyyətini zəruri edən şərait də 
ortadan qalxdı. Azərbaycanın qərarı həm 
hüquqi, həm də siyasi zərurətdən irəli 
gəlib. Yəni, Azərbaycan BQXK adlı bu 
tələdən qurtuldu. Bəli, Beynəlxalq Qızıl 
Xaç Komitəsinin ölkəmizdən qovulması 
ədalətin bərpası aktıdır. Bu, eyni zamanda, 
missiyasından sapmış digərlərinə bir dər-
sdir. Humanizmi ehtiva edən simvolların 
arxasında gizlənənlər vəzifəsinə və yerli 
qaydalara uyğun hərəkət etməlidirlər.

